
BAB 

1 
SOROTAN SOLIDARITI SEJAGAT 

Muhammad Talhah Ajmain @ Jima’ain dan  
Sri Rahayu Dolah 

1.1 PENDAHULUAN 

Solidariti sejagat merupakan asas utama dalam memacu perpaduan dan 
keadilan di pentas dunia, terutama bagi umat Islam yang sering 
berhadapan dengan pelbagai cabaran global. Dalam konteks dunia 
yang semakin meluas dan kompleks ini, isu-isu berkaitan penindasan, 
konflik, pelarian dan keadilan sosial memerlukan perhatian dan 
tindakan kolektif  daripada pelbagai lapisan masyarakat, khususnya 
umat Islam. Tema ini menjadi lebih penting apabila menyentuh 
perjuangan umat Islam di wilayah-wilayah yang berhadapan dengan 
krisis kemanusiaan seperti Palestin, Syria, dan Myanmar. 

Dalam tradisi Islam, konsep solidariti (ukhuwah) bukan sahaja 
berlandaskan hubungan kemanusiaan sahaja, malah ia merentas 
sempadan kaum, bangsa, dan jarak kerana adanya tanggungjawab 
terhadap semua. Firman Allah SWT dalam surah al-Hujurat ayat 10 
menegaskan, “Sesungguhnya orang-orang beriman itu bersaudara” yang 
menjadi landasan moral untuk umat Islam bersatu dalam menegakkan 
keadilan dan menolak kezaliman. Sejarah Islam memperlihatkan 
bagaimana perpaduan dan solidariti telah membentuk asas kejayaan 
tamadun Islam dari Piagam Madinah yang menyatukan pelbagai kaum 
hingga kepada sokongan antarabangsa terhadap isu Palestin yang 
menjadi simbol perjuangan keadilan sejagat. 



2   Solidariti Sejagat: Perjuangan Islam di Pentas Dunia 

Bab-bab dalam buku ini mengupas pelbagai dimensi solidariti 
sejagat dalam konteks perjuangan Islam, bermula daripada analisis 
kedudukan Palestin dalam al-Quran sebagai tanah yang diberkati 
hingga perbincangan mengenai cabaran geopolitik dan resiliensi 
spiritual sebagai sumber kekuatan. Setiap bab menyoroti perjuangan 
Islam di pentas dunia dari pelbagai aspek, termasuk sejarah konflik 
Palestin, peranan solidariti global dan inovasi dalam kejuruteraan serta 
pendidikan sebagai alat untuk membangunkan masyarakat yang 
tertindas dan “dizalimi” di mata dunia. 

Selain itu, isu-isu pelarian, penghapusan pendidikan melalui 
“scholasticide” dan cabaran memperkukuh perpaduan antara negara-
negara Islam juga disentuh secara mendalam. Perbincangan ini 
menekankan perlunya pendekatan holistik yang menggabungkan nilai-
nilai spiritual, strategi politik, pendidikan dan inovasi teknologi dalam 
menangani cabaran-cabaran ini. Dalam era di mana pengaruh kuasa 
luar sering kali mencabar kedudukan umat Islam, solidariti sejagat 
(ukhuwah) seharusnya menjadi lebih kritikal untuk memastikan hak 
asasi manusia dan keadilan sosial ditegakkan. 

Pendekatan buku ini bukan sahaja bersifat analitik tetapi juga 
memberikan cadangan praktikal untuk memperkukuh solidariti dalam 
kalangan umat Islam dan masyarakat antarabangsa. Dengan gabungan 
analisis sejarah, teologi dan strategi kontemporari, buku ini diharapkan 
dapat menjadi panduan penting dalam memahami dan 
memperjuangkan nilai-nilai keadilan, perpaduan, dan kelestarian di 
pentas dunia. 

1.2 SOLIDARITI SEJAGAT ERTI DAN KEPENTINGANNYA 

Solidariti sejagat merujuk kepada semangat kebersamaan, kesatuan hati, 
dan tindakan kolektif  umat manusia dalam menghadapi kezaliman, 
penindasan serta memperjuangkan hak asasi, keadilan dan kebebasan 
sejagat. Konsep ini melepasi batas sempadan geografi, bangsa, bahasa 
dan agama. Dalam konteks dunia Islam khususnya, solidariti bukan 
sekadar sikap empati, tetapi merupakan tuntutan keimanan yang 

menzahirkan kesatuan umat Islam (ukhuwah Islamiah) dan nilai 
kemanusiaan sejagat (insaniyyah). 

Peristiwa dan penderitaan yang berpanjangan di bumi Palestin telah 
menguji tahap solidariti ini di peringkat global. Isu Palestin bukan hanya 
isu politik atau kemanusiaan, tetapi ia juga adalah isu akidah, sejarah 
dan maruah umat. Masjid al-Aqsa sebagai kiblat pertama umat Islam 
dan tanah suci ketiga selepas Makkah dan Madinah menjadikan 
perjuangan membebaskan Palestin sebagai satu amanah yang berakar 
dalam wahyu. Solidariti sejagat penting kerana ia menjadi benteng 
terakhir menentang kezaliman global. Dalam era moden, penguasaan 
media, ekonomi dan ketenteraan oleh kuasa besar menjadikan suara 
rakyat tertindas mudah dipadam dan diseleweng. Justeru, solidariti 
menjadi suara alternatif  yang menyuarakan kebenaran, memberi 
tekanan moral, serta menjadi pemangkin perubahan dasar dan sikap 
masyarakat antarabangsa. Ia juga berfungsi sebagai penyambung nilai 
kemanusiaan yang tidak boleh dirampas oleh kekuasaan. 

Dalam Islam, solidariti tidak hanya difahami sebagai simpati sesama 
manusia, tetapi ia merupakan satu tuntutan syarak yang berakar 
daripada prinsip amar makruf  dan nahi mungkar. Prinsip ini ditegaskan 
dalam firman Allah SWT: 

أيَۡخَمۡتُنكُ
ُ
أةٍَّم

ُ
أَتسِاَّنلِلتۡجَرِخۡ

ۡ
نِعَنَوۡهَنۡتَوَفِورُعۡمَۡلٱِبنَورُمُ

 Bَِّۗ…üٱِبنَونُمِؤُۡتوَرِكَنمُۡلٱ

Maksudnya: “Kamu (wahai umat Muhammad) adalah sebaik-
baik umat yang dilahirkan bagi (faedah) umat manusia, (kerana) 
kamu menyuruh berbuat segala perkara yang baik dan melarang 
daripada segala perkara yang salah (buruk dan keji), serta kamu 
pula beriman kepada Allah (dengan sebenar-benar iman)…” 

(Surah Ali ‘Imran, 3:110) 

Menurut Ibn Kathir (2003), ayat ini memberi kedudukan istimewa 
kepada umat Islam kerana mereka dipertanggungjawabkan untuk 
membawa mesej kebaikan kepada seluruh manusia, bukan hanya 


